
Enformaziuns y Comunicaziuns

Beatificaziun de Josef Mayr - Nusser: La Unité Pastorala Val Badia organisëia 
da jí en pelegrinaje ala beatificaziun de Josef Mayr - Nusser, la sabeda ai 18 de 
merz 2017 (vëia de Sant Ojep), tal dom da Balsan. An pëia ia ales 7:30 da Colfosch 
demez, le bus passa spo za. ales 8:00 a Longega. Al é da se prenoté anter i 28 de 
forá te calogna al 0474/501006 o al numer 347/9094532. Magari ne conescëise nia 
dër cösc jonn, pere de familia da Balsan, mort sot a Hitler. Mo al se mirita nosta 
amiraziun, deache al á testemonié i valurs cristiagn defrunt a forzes dejumanes y 
cuntra la fede. Nosc Vësco le nominëia ”da coraje - cristian - solidar - en laich doc.” 
(Signor Degan Iaco Willeit)

Oraziun/1: En jöbia ai 23 de forá ales 20:00, s’encunta te salf de calogna le grup de 
oraziun con signor Sepl Granruaz. Düc canc é enviês da tó pert y é bënodüs.

Oraziun/2: En vëndres ai 3 de merz vëgnel tigní sö Oies le De mondial d’oraziun 
dles ëres. La prozesciun con les Staziuns pëia ales 15:00 da San Linert demez. Ales 
16:00 sarál mëssa sö Oies. L’oferta da eniann i jará ales ëres dles Filipines, tres le 
sostën de deplü proiec. L’Uniun dles Ëres dal Decanat enviëia dër bel da tó pert.

Sorvisc ai Jogn: Le Sorvisc ai Jogn Val Badia chir jones y jogn co á ligrëza da 
laoré con mitans y mituns, desco animadus y animadësses pal ISTÉ DEBORIADA 
2017. Por s’anunzié mëssun avëi complí 18 agn. Por enformaziuns prëibel cherdé 
sö le 0474/523070 (lön-jöb dales 8:00 ales 12:00 y dales 13:00 ales 17:00) o scrí a 
manuela@jogn.org. Termo por dé jö les domandes é i 28 de forá 2017.

KVW Val Badia: Dai 24 ai 27 d’aorí vëgnel organisé en pelegrinaje de 4 dis te 
Paiern (Andechs - Bad Tölz - Benediktbeuern - Wieskirche). Le iade costa 520,00€ 
a ce (+45,00€ por na ciamena da önn en let). Prenotaziuns pa Hilda Sottara al 
0474/523133 o al 338/9231013. La prenotaziun val con le paiamont dal prisc sön 
le cunt dla Raiffeisen IT23S 08010 58830 000304009622. Por enformaziuns y le 
program plü monü pón telefoné a Hilda, o ince a Iaco Clement al 339/6257779 o ala 
mail iaco_clement@libero.it

Manifestaziuns: Le Sorvisc Formaziun Val Badia prëia i consëis de formaziun y les 
uniuns culturales da inserí les manifestaziuns d’aisciöda/isté 2017 sön la plata internet 
www.manif.it, o da les mené al Sorvisc Formaziun anter i 1. de merz 2017, por che 
ares pói ince roé ete tal picio sfëi stampé. Döt ci co vën ete do chë data, roará ma plü 
te internet.

Dal Vagnele do San Matio, 5, 38-48
42Dái a chël co te prëia, y no desgorje chël che ô s’empresté 

val’ da te. 43I ëis aldí ch’al é gnü dit: Te dess ti orëi bun a to 
proscim y ti avëi le sënn a to nemich. 44Iu endere ves diji: 
Oredi bun a üsc nemisc, y periede por chi co ves porseghitëia, 
45por ch’i dontëise fis de osc Pere tal cí; deach’al lascia loé 
sorëdl sora i rî y i bogn, y al lascia plöëi sora i iüsć y i iniüsć. 46Sc’i ti orëis ma bun 
a chi che ves ô bun a os, ci paiamont podëise pa s’aspeté porchël? Ne fej nia 
chël ince i publicans? 47Y sc’i saludëis ma üsc fredesc, ci fajëise pa de particolar 
lapró? Parora dal Signur. - Lalt a te, Gejú Crist!

No desgorje chël co ô s’empresté val’ da te!

Se davagné la pêsc

Encö, domëgna de André Hofer, 
recordunse ince tomês y pordüs 
dles veres. I odun fora por le 
monn, te tan de posć che al vën 
belo fat vera da agn; mo al é ince 
almanco tan de posć olache la 
pêsc é al prigo, olache sënns 
manacia da despartí y destabilisé 
popui entiers. Recordunse vigne 
de che la pêsc ne n’é nia va’co 
vën dassú, te na sozieté.
La pêsc mëssun se davagné de 
por de, y ara mët man te vignönn 
de nos, ince te nosc picio, p.ej. 
belo sce an ti tënn la man al ijin 
por apajé ia na stritaria.

Eine Evangelisierung mit Geist 
unterscheidet sich sehr von einer 
Ansammlung von Aufgaben, die als eine 
drückende Verpflichtung erlebt werden, die 
man bloß toleriert oder auf sich nimmt als 
etwas, das den eigenen Neigungen und 
Wünschen widerspricht. Wie wünschte ich 
(...) zu einer Etappe der Evangelisierung 
zu ermutigen, die mehr Eifer, Freude, 
Großzügigkeit, Kühnheit aufweist, die ganz 
von Liebe erfüllt ist und von einem Leben, 
das ansteckend wirkt! Aber ich weiß, dass 
keine Motivation ausreichen wird, wenn in 
den Herzen nicht das Feuer des Heiligen 
Geistes brennt.

La Fede tai Libri
da ”Evangelii Gaudium”,
enziclica de Papa Francësch




